
Кёрмюч

Тилек

Ставрополь  шахарда 5-чи 
апрельде карате «сётокандан» 
(Японияны миллети кюрешген 
тёрели тюрлюсю) Битеуроссей 
турнир ётгенди.  Анга  15 шахар-
дан  битеу да 200-ден артыкъ 
спортчу къатышханды.  

Бизни республикадан  бешеу-
лен баргъанды, аладан жалан-
да  Атабийланы Арсенни жашы 
Ислам къытханды эмда ючюнчю 
жер алгъанды. «Энди Россейни 
биринчилигине барыргъа хазыр-
лана турабыз»,- дегенди аны тре-
нери, КъМР-де карате сётокандан 
федерацияны президенти Къара-
ланы Шарабудинни жашы Аслан.  

Дагъыда ол билдиргеннге кёре, 
Атабийланы Ислам спортну бу тюр-
люсю бла кюрешгенли алтынчы 
жыл барады. Эндиге дери да ол 
быллай Битеуроссей турнирде 
ючюнчю жер алгъан эди. Респу-
бликалы эришиуледе уа юч кере 
биринчи, эки кере экинчи жерлеге 

Исламны жашил бел бауу
КъМР-де оператив штаб 

билдиргенича, православный 
байрам Пасханы аллында ре-
спубликада къоркъуусузлукъ-
ну низамы къатыланырыкъ-
ды. Адамла кёп жыйылгъан 
жерледе эмда дин, культура, 
спорт жумушла болгъан объ-
ектледе, базарлада, транс-
портда да къоркъуусузлукъ 
жаны бла  мадарла толтурул-
лукъдула. Алагъа от ёчюл-
тюучюле, кинолог служба, 
МЧС-ни бла МВД-ны башха 
структураларыны келечилери 
къатышырыкъдыла.

Бу ишни магъаналылыгъын 
ангыларсыз деп ышанабыз.  
Болсада къоркъуусузлукъ-
ну жаланда жамауат право 
низамны къоруулаучу ор-
ганлагъа болушхан кезиуде  
сакълаяллыкъбыз. Сиз бир 
ишекли адамны, шартланы 

Окъуучула эм иги китапны сайларыкъдыла
Быйыл, Литератураны жы-

лына жоралап, республикалы 
библиотекалада жазыучула бла 
тюрлю – тюрлю  тюбешиуле, по-
эзия ингирле, китап  кёрмючле 
да къураладыла. Аладан бирин 
КъМР-ни Миллет библиотекасы-
ны краеведение бёлюмюнде да 
кёрюрге боллукъду. 

Аны таматасы Гергъокъланы 
Лейля ол арт заманда басмадан 
чыкъгъан китапладан къурал-
гъанын айтханды. Адабиятны 
жылында аны магъанасы бю-
тюнда уллуду. Жылны ахырында 
уа окъуучуланы оюмларына, 
газет, башха изданияланы ма-
териалларына кёре эм игисин 
сайларыкъдыла. 

Кёрмюч а бир ненча бёлюмден 
къуралгъанды: право, тарых, 

политика эм башхала. Мында 
болгъан  литература  кёп  темагъа 
жууап  бераллыкъды. «Духовная 
культура КБР», «Право кавказ-
ской цивилизации», «Растить 
патриотов», «Курорт Нальчик» 
- была жаланда бир кесегидиле. 

Сабийлеге аталгъан китапла 
да мында жерлерин тапхан-
дыла. Ёлмезланы Мурадинни 
«Элберле китабы», Мусукаланы 
Сакинатны «Мен сурат этеме» 
деген эм башхала тапкаланы  
жасагъандыла. Малкъар тилни 
юйренирге сюйгенле да таба-
рыкъдыла мында литература, 
«Изучаем балкарский язык» 
деген аладанды. Али Шогенцу-
ковну чыгъармаларыны жый-
ымдыгъы, башха къабартылы 
жазыучуланы китаплары да 

къоншу халкъны адабиятыны 
айныгъанын ачыкълайдыла. 
«Минги – Тау» эм «Литературная 
Кабардино – Балкария» жур-
налла республикада бюгюннгю 
адабият халны кёргюзтедиле.

Атталаны Жамалны «Вехи бес-
покойного бытия», Беппайланы 
Муталипни «Ёчюлмез, жанар 
отубуз», Чыпчыкъланы Борисни 
«Меж крестом и полумесяцем» 
деген эм башха китапла да ала-
ны авторларыны, жашаугъа кёз 
къарамларыны, сайлагъан жол-
ларыны юсюнден билдиредиле. 

Окъуучу кесини излемине кёре 
мында дагъыда башха китапла-
ны да табарыкъды. Жылны ахы-
рында эм игини атын билликбиз.

Бизни корр. 

СПОРТ

эслесегиз, аланы юслерин-
ден право низамны жокъла-
учу органлагъа билдирири-
гизни тилейбиз.

Аланы бу телефон номер-
леге сёлешип, белгили этер-
ге боллукъду: 

- КъМР-де оператив штаб: 
48-15-48;

-  Р Ф - н и   Ф Б С - с ы н ы 
КъМР-де Управлениясы: 
48-15-81(ышаныулукъну те-
лефону);

- КъМР-де МВД (дежур-
ный бёлюм): 49-50-62 (ыша-
ныулукъну телефону);

- РФ-ни Следствие коми-
тетини КъМР-де следствие 
управлениясы:  77-64-22 
(ышаныулукъну телефону);

РФ-ни МЧС-ини КъМР-де 
Баш управлениясы (дежур-
ный бёлюм): 39-99-99. 

тийишли болгъанды. Шёндю аны 
жашил бел бауу барды.

Ислам Хасанияны 16-чы номер-
ли школунда 7-чи  классда окъуй-
ду. Спорт бла жетижыллыгъын-

дан кюрешип башлагъанды. 

ХОЛАЛАНЫ Марзият.
СУРАТДА: Атабийланы Ислам 

тренери Къараланы Аслан бла.

12-чи апрельде ингирде Се-
меон Столпникни эмда Сый-
лы Марияны килисаларында 
пасхагъа аталгъан дин тёреле 
бардырыллыкъдыла. Алагъа 
къатышыргъа сюйгенлеге 
таплыкъгъа Нальчик шахар 
округну администрациясыны 
башчысыны буйругъу бла 
11-чи апрельде ингирде 22 
сагъат 30 минутдан башлап 
автобусланы къошакъ марш-
рутлары ишлерикдиле:

А лександровка микро-
районда 2-чи номерли авто-
бус  маршрут бла келип, ызы 
бла Идаров - Киров - Богдан  
Хмельницкий - Мальбахов 
(килиса) – Осетин – Къабарты, 
ызы бла Пятигорск орамда 
килисагъа дери    барлыкъды.

Молодежный микрорай-
онда 14-чю номерли автобус 
маршрут бла келип, ызы бла 
Киров - Богдан Хмельницкий 
- Мальбахов (килиса) – Осе-
тин-Къабарты орамла бла, 
ызы бла Пятигорск орамда 
килисагъа дери    барлыкъды.

Горный микрорайонда 6-чы 
номерли маршрутну биринчи 
остановкасындан  Тарчоков 
– Киров – Мальбахов (кили-
сагъа дери), ызы бла Осетин 
– Шогенцуков орамла бла 
Пятигорск орамда килисагъа 
дери    барлыкъды.

Стрелка микрорайонда 
2-чи номерли троллейбус  
маршрут бла Мальбахов орам-
да килисагъа дери келип, ызы 

ТЮРЛЕНИУЛЕ

бла Пятигорск орамда кили-
сагъа дери барлыкъды.

Дубкиде 3-чю эмда 4-чю 
номерли троллейбусла марш-
рутлары бла Пятигорск орамда 
килисагъа дери    барлыкъ-
дыла.

 Дин тёреле бошалгъандан 
сора адамланы юйлерине 
жетдирир ючюн, транспорт 
эрттенликде беш сагъатдан 
ишлеп башларыкъды. 

12-чи апрельде къошакъ 
рейсле да ишлерикдиле:

Дубки микрорайонда: Суво-
ров орам – 2-чи Промышлен-
ный проезд – Прохладненский  
шоссе – Жангы къабырла.

Стрелка  микрорайонда:   
Идаров – Неделин – Про-
хладненский шоссе – Жангы 
къабырла.

Александровка микрорай-
онда: 2-чи номерли  авто-
бус маршрут бла Кешоков 
орамгъа дери келип, аны бла 
Матросов орамгъа дери бар-
лыкъды. 

8-чи номерли маршрут да 
Эски къабырлагъа дери со-
зулгъанды, 6-чы номерли уа 
– Жангы къабырлагъа дери. 

11-чи-12-чи апрельде эрттен-
ликде 6 сагъатдан башлап 15 
сагъатха дери бу жолла жабы-
лып боллукъдула:

- Калюжныйде: Головкодан 
башлап, Толстойгъа дери;

- Кешоковда: Матросовдан 
башлап, Калюжныйге дери.


